Tortoli, custu mangianu su laboratoriu "A faci a faci"

Custu mangianu, in sa ludoteca
istadiale Mons. Virgilio de Tortoli, is
operadores de s'Ufitziu Limba Sarda,
in collaboratzione cun is educadoras
de s'iscola materna, ant tentu su
laboratoriu didaticu “A faci a faci”,
un'initziativa pro is pipios dae is 3 a is
6 annos chi tenet sa punna de inditare
is numenes de is partes de sa cara in
sardu.

Durante sa faina, is piciocheddos ant
imparadu gioghende is faeddos sardos

pro inditare ogros, nasu, buca e ateras
partes de sa cara, gratzias a cantzoneddas cuncordadas a posta pro fatzilitare
s'aprendimentu.

A s’acabbu de su laboratoriu, is operadores linguisticos ant donados a ogna pipiu una
schedas didaticaa cun su disegnu de una cara chi ant coloradu e segadu cun is ferritos,
cumponende in fines una cara cumpleta.

S'atera atividade programa pro chida chi benit, intitulada “Pibiri in sambini”, at a &ssere
dedicada a is "contas" in sardu, impreadas dae is pipios pro seberare o bogare chie depet
acumprire unu determinadu coOmpitu in is giogos de grupu.



